
དུས་ཚིགས་འདིར། ལྷ་ལམ་ཡངས་པོའི་མངལ་ནས་སྦྲང་ཆར་ཟིལ་མའི་ནུ་ཞོ་་་་་་་་
ཡང་ཡང་འཇོ་བས། གསེར་ལྡན་དགའ་མའི་པང་གི་སྐྱེ་དངོས་མཐའ་དག་གི་ལང་ཚོའི་་་་
དཔལ་ཡོན་ཡོངས་སུ་རྫོགས་ཏེ། ཕྱོགས་མཚམས་ཀུན་ནས་གསོན་ཤུགས་རབ་ཏུ་རྒྱས་་་་་
པའི་ཉམས་སྣང་མངོན་པར་བྱེད། དུས་ཚིགས་འདིར། ཁོ་བོར་གསོན་ཤུགས་རབ་ཏུ་་་་་
རྒྱས་པའི་རང་བྱུང་ཁམས་འདིའི་མངལ་དུ་འགྲུལ་བཞུད་ཐེངས་གཅིག་ལ་ཞུགས་པའི་་་་་
གོ་སྐབས་ཤིག་སྟེས་དབང་གིས་ཐོབ། མ་ཟད། ཐེངས་འདིའི་འགྲུལ་བཞུད་ཀྱི་ཁ་་་་་་་་་་་་
ཕྱོགས་ནི་བྱང་རྩྭ་ཐང་གི་ཕ་སར་གྲགས་པའི་ནག་ཆུར་ཡིན་ཞིང་། འགྲུལ་བཞུད་ཀྱི་སྙིང་
པོ་ནི་བརྩེ་སེམས་ཀྱི་སྐྱེལ་མ་ཞིག་གི་དོན་དུ་ཡིན་པས། ཁོ་བོའི་ངོས་ནས་བརྗོད་ན། དེ་་་
ལྟའི་འགྲུལ་བཞུད་ཐེངས་གཅིག་ལ་ཞུགས་པའི་དོན་སྙིང་དང་རིན་ཐང་ཆེ་བར་སེམས།

དེ་ཡང་། ཆུང་བྱིས་པའི་དུས་སུ། ཕ་མའི་ངག་ལས་ཚྭ་འཕྲོ་བརླག་ཏུ་གཏོང་མི་་་་་་་
ཉན། དེ་ནི་བྱང་གི་ཡུལ་ནས་གཡག་ལ་བཀལ་ཏེ་དབོར་ཡོང་པས་རྩ་ཆེན་པོ་རེད་ཅེས་་་་
ཡང་ཡང་བསླབ་བྱ་གནང་བ་ལས། བྱང་ཞེས་ཁ་ཕྱོགས་དེས་སྣ་དྲངས་པའི་ཡུལ་ལུང་་་་་་
དེའི་མིང་ཐོག་མར་ཐོས་འཛིན་བུ་གར་གྲགས་པ་ནས་བཟུང་། ཁོ་བོས་བྱང་ཐང་དང་་་་་
འབྲེལ་བའི་གཏམ་སྙན་མི་སྙན་སྣ་ཚོགས་ཤིག་ཐོས་མྱོང་ན་ཡང་། ད་བར་བྱང་རྩྭ་ཐང་་་་
གི་ཕང་བར་རྐང་ཟུང་གི་རྗེས་འཇོག་མ་མྱོང་བས། ས་སྐྱིད་པོ་བྱང་གི་ལུང་པ་རེད་ཅེས་་་
པའམ། བྱང་ཐང་སྐྱ་མོ་ཞེས་སོགས་སྣ་ཚོགས་གཏམ་ཐོས་སྐབས། དེ་བཞིན་ཉིད་དུ་གོ་་་
བ་ལས་རང་སེམས་ལ་ངེས་དོན་ཅི་ཡང་མི་འཆར། དེས་ན། ད་ཐེངས་ཀྱི་འགྲུལ་བཞུད་་
འདིས་ཁོ་བོར་ཐོས་པ་བརྒྱ་ལས་མཐོང་བ་གཅིག་དགའ་ཞེས་པའི་དཔེ་དེ་ཉིད་དངོས་སུ་་
དོན་ལ་འཇུག་པའི་གོ་སྐབས་ཤིག་སྟེར།

སྣུམ་ནག་གཞུང་ལམ་གྱི་སྟེང་དུ་རླངས་འཁོར་གཤོག་ཐོགས་ཀྱི་བྱ་འཕུར་བ་བཞིན་་
བསྐྱོད་པས། ཉིན་དགུང་ཡོལ་ཙམ་ལ། རླངས་འཁོར་གྱི་འཁོར་ལོས་བྱང་རྩྭ་ཐང་གི་སྣེ་་་
མོ་བདེ་བླག་ངང་ཟིན་ཏེ། མཛེས་སྡུག་ལྟ་བས་མི་ངོམ་པའི་བྱང་གི་ཡུལ་ལུང་འདིའི་་་་་་་་་
དབྱར་གྱི་སྒེག་ཉམས་རེ་རེ་འདྲེན་བྱེད་ཀྱི་དཔལ་དུ་ཤར། དུས་དེར་མི་སྡུག་སྤྲིན་གྱི་ནག་
ནོག་མཐའ་དག་མི་མངོན་སྟོང་དབྱིངས་སུ་བྱེར་ནས་འཇིག་རྟེན་བྱེད་པོས་གཙང་མར་་་་
བཀྲུས་པ་དང་གཉིས་སུ་མ་མཆིས་པའི་མཁའ་ཡི་བུ་མོའི་བཞིན་གྱི་དཀྱིལ་འཁོར་ནི་སྔོ་་་་་
སངས་ངེར། དྭངས་ཁྲུམ་མེར་སྣང་ཞིང་། སྐབས་འགར། མཁའ་མཐའི་ས་འཛིན་སྤོ་་་་་
ལས་རབ་དཀར་ཞོ་གསར་སྤུངས་པ་དང་འདྲ་བའི་སྤྲིན་གྱི་ཚོམ་བུ་མཁའ་ལ་འཕྱོ་བའི་་་་་
ཚུལ་ནི་ཆེད་མངགས་ནམ་མཁའི་བུ་མོ་མཛེས་པའི་རྒྱན་དུ་ལྷགས་པ་དང་མཚུངས་ཏེ།
ལ་ལ་མགུལ་ལ་བཏགས་པའི་མུ་ཏིག་གི་དོ་ཤལ་དང་མཚུངས་ལ། ལ་ལ་དར་ལུང་རྣ་་་་་་་་
བའི་རྒྱན་དང་འདྲ་ཞིང་། ལ་ལ་ན་ཆུང་བུ་མོའི་མྱོས་བྱེད་ནུ་འབུར་ཟུང་གི་ཐད་དུ་་་་་་་་་་་
འཕྱང་པའི་གའུ་དང་འདྲ་བར་སྣང་། ནམ་མཁའི་ཀ་བའམ་སྤྲིན་གྱི་སྟེགས་བུ་དང་འདྲ་་
བའི་ལྷུན་པོའི་རི་རབ་ཚོགས་ནི་དུས་ཚིགས་འདིས་ཆེད་དུ་བཟོས་པའི་སྔོ་ལྗང་གི་ན་་་་་་་་་
བཟའ་བཀླུབས་ཏེ། ཉེ་འདབས་ཀྱི་མུ་མེད་སྤང་གཞོང་དང་གཞི་གཅིག་ཏུ་འདྲེས་པས།
རི་མོ་མཁན་གྱི་པིར་ལས་ཐོན་པ་ལྟར་གྱི་སྔོ་ལྗང་རི་ཀླུང་གི་བཀོད་པ་ཡིད་གར་འོང་བ་་་་་་
ཞིག་གྲུབ་འདུག གནག་ཕྱུགས་ནོར་གྱི་ཁྱུ་ཚོགས་ནི་དུས་ཚིགས་འདིས་བཤམས་པའི་གྲ་་
རྒྱས་ཕུན་ཚོགས་ཀྱི་གསོལ་སྟོན་ལ་ཅི་དགར་རོལ་ཞིང་། ཤ་ཤེད་རྒྱས་པའི་རྟགས་མཚན་་
དུ་གསུས་པའི་འོག་དང་སུག་བཞིའི་རྩིད་པ་ལས་འོད་ཀྱང་འཚེར་བར་བྱེད། ད་བར་་་་་་
ཞིང་ཁུལ་དང་གྲོང་ཁྱེར་ཁོ་ནར་འཚོ་གནས་བྱས་པའི་ཁོ་བོར་མཚོན་ན། དེ་ལྟའི་རང་་་་་
བྱུང་ཁམས་ཀྱི་མ་བཅོས་ལྷུན་གྱིས་གྲུབ་པའི་ངོ་མཚར་དང་། མཛེས་སྡུག དཔལ་ཡོན་་་་
བཅས་མིག་ཟུང་གི་དཔལ་དུ་ཤར་ཐེངས་དང་པོ་ཡིན་སྟབས། རང་དབང་མེད་པར་་་་་་་
ཡིད་སེམས་རབ་ཏུ་ཕྲོགས་པའི་འབོད་པ་ལན་དུ་མར་ཤོར། འགའ་ཞིག་གིས་བྱང་ཐང་་་
སྐྱ་མོ་ཞེས་དགུན་ཁའི་བྱང་ཐང་གི་རླུང་བུ་རྒྱུ་མཚན་དུ་བགྲངས་ནས་ཡུལ་དེའི་གྲང་ངད་
ཆེ་བའི་ཚུལ་ལ་མི་འདོད་པའི་རྣམ་འགྱུར་བསྟན་ཡང་། དོན་དུ་ཡུལ་ལུང་གང་ཞིག་ཡིན་
ཡང་དེར་མི་འགྱུར་རྟག་བརྟན་གྱི་མཛེས་པ་ཞིག་ཅི་ལ་ཡོད་སྲིད། བྱང་ཐང་དུ་འགྲིམས་་
མྱོང་མེད་ལ། དེ་བས་བྱང་ཐང་གི་དགུན་གཞུང་རིང་པོ་འགྲིམས་མྱོང་མེད་པའི་ཁོ་བོ་་་་་
ནི། མ་བརྟགས་མ་དཔྱད་པའི་བློས་གང་དེར་བཟང་ངན་གྱི་ཁྱད་པར་འབྱེད་པའི་ཆོད་་་
སྡོམ་འཇོག་མི་འདོད་པར། རླངས་འཁོར་མདུན་དུ་སྐྱོད་པའི་འགྲོས་དང་བསྟུན་ནས།
སྔོ་བསངས་ཀྱི་ནམ་མཁའ་དང་། དཀར་ཞིང་ལང་ལོང་དུ་གཡོ་བའི་སྤྲིན་ཚོམ། བག་ལ་་
ཉལ་བའི་རི་རབ། ཕ་མཐའ་ཡས་པའི་རྩྭ་ཐང་། གཡུ་འབྲུག་ས་ལ་འཕོས་འདྲའི་ཆུ་་་་་་་་་
ཀླུང་། བག་ཕེབས་སྣང་སྐྱིད་ཀྱི་གནག་ཕྱུགས་སོགས་ལྟ་ན་སྡུག་པའི་ལྗོངས་རྣམ་དག་་་་་་
མིག་གི་དབང་པོས་བདག་གིར་འཛིན་ལ་དང་བ་ལྷག་ཏུ་སྐྱེས།

གཅིག་བྱས་ན་ལམ་ངོགས་ཀྱི་ལྗོངས་བཀོད་དེ་དག་ནི་བྱང་རྩྭ་ཐང་ཆེན་པོའི་ངོ་་་་་་་་
མཚར་བཀོད་པའི་ཟུར་སྣེ་ཙམ་ཡིན་སྲིད་མོད། འོན་ཀྱང་། དེ་དག་ནི་རིཌ་གཟུཌ་ལང་་
ཚོས་སྙེམས་པའི་འབྲོག་མོ་རེ་རེ་དང་འདྲ་བར་བདག་གི་འདྲེན་བྱེད་ཕུ་ནུ་ཟུང་གི་ཚོར་་་་
ཤེས་ཀྱི་དབང་པོ་རང་དབང་མེད་པར་ཡོངས་སུ་བཀུག དེས་ན་བདེ་བའི་རྒྱུན་ནི་རབ་་་
ཏུ་ཐུང་ཞེས་པ་ལྟར། དུས་ཚོད་ཀྱང་ཇི་ལྟར་འགྲོས་མིན་བསམ་ཁོམ་མ་བྱུང་བར། ཁོ་བོ་

དང་བཅས་པ་དམིགས་སར་འབྱོར་ལ་ཉེ་བའི་བརྡ་བཏང་།
གཞུང་རྟ་གཅིག་ལས་ཡལ་ག་གཉིས་སུ་གྱེས་པ་ལྟར་གྱི་ལམ་མདོ་དེར། ངེད་བརྩེ་་་་

སེམས་ཀྱི་ཕོ་ཉ་རྣམས་རྟབ་རྟབ་པོར་དྲན་རྟེན་གྱི་པར་ཞིག་བླངས་ནས་ཚོ་ཆུང་གཉིས་སུ་
བགོས་ཏེ། དེ་མུར་བརྩེ་སེམས་འབུལ་ཡུལ་གྱི་གྲོང་ཚོ་སོ་སོར་ཐོན། མ་ལམ་ལས་གྱེས་མ་
ཐག་ཡངས་ཤིང་རྒྱ་ཆེ་བའི་སྔོ་ལྗང་གི་སྤང་ལྗོངས་ཤིག་མིག་ངོར་འཆར་ཞིང་། དེའི་་་་་་་་་
གཡས་ངོས་སུ་གྲོང་སྡེ་འགའ་ཤས་ཐར་ཐོར་དུ་གནས་པའི་དབུས་སུ་རྒྱལ་དར་ལྷབ་ལྷུབ་་
ཏུ་གཡོ་བའི་ར་བ་ཞིག་སྣང་བས། དེ་ནི་བརྩེ་སེམས་འབུལ་ཡུལ་གྱི་ས་ཚིགས་གཅིག་སྟེ།
ནག་ཆུ་གྲོང་ཁྱེར་ཨ་མདོ་རྫོང་རྩ་རིང་གྲོང་རྡལ་ཚྭ་མགོས་གོང་མ་གྲོང་ཚོ་རེད། གྲོང་ཚོ་་་
དེ་ནི་བོད་ལྗོངས་ཉིན་རེའི་ཚགས་པར་ལས་ཁུངས་ཀྱི་བཅའ་སྡོད་བྱ་ཡུལ་གྱི་གྲོང་ཚོ་ཞིག་
ཡིན་པས། དེ་གར་བཅའ་སྡོད་བྱས་མྱོང་བ་རྣམས་ཀྱིས་གྲོང་ཚོ་དེའི་མིང་དངོས་ནས་མི་་
འབོད་པར་ཐད་ཀར་གྲོང་ཚོ་དགུ་པ་ཞེས་འབོད་ཀྱི་ཡོད་ཅིང་། སྟབས་བདེ་ཞིང་ངག་ལ་
བྱང་བའི་གྲོང་ཚོའི་མིང་དེའི་ནང་ཁོང་ཚོས་གྲོང་ཚོ་དེར་བཅངས་པའི་བརྩེ་སེམས་ཡོད་་་
དགུ་འདུས་ཡོད་ལ། རང་ནུས་ལྕོགས་ཚོད་ཀྱིས་གྲོང་ཚོ་དེར་ཕུལ་བའི་ལེགས་སྐྱེས་ཀྱང་་་
བསྟིམས་ཡོད། ང་ཚོ་གྲོང་ཚོའི་སྒོ་ཁར་འབྱོར་སྐབས། དེ་གར་སྔོན་ནས་འཛོམས་ཟིན་་་་
པའི་འབྲོག་པ་རྣམས་ཀྱིས་ལུས་ལ་གཟབ་མཆོར་ལེགས་པར་སྤྲས་ཤིང་། ལག་ཏུ་དཀར་་་
གཙང་གི་ཁ་བཏགས་ཐོགས་ནས་རྒྱང་རིང་གི་གཉེན་ཉེ་རྩ་ཆེན་ཞིག་བསུ་བ་ལྟར་གྱི་སྟ་་་་
གོན་བཤམས་ནས་འདུག་ཅིང་། ང་ཚོ་རླངས་འཁོར་ལས་བབས་མ་ཐག སྐེ་ལ་དཀར་་་་
གཙང་གི་མཇལ་དར་རེ་རེ་གཡོགས་ནས་བསུ་མ་བྱས། ཁོ་བོ་ནི་གནས་དེར་སླེབས་ཐེངས་
དང་པོ་ཡིན་པས། མི་རྒྱུས་ས་རྒྱུས་མེད་ཀྱང་། བརྩེ་སེམས་ཀྱི་ཕོ་ཉ་གཞན་རྣམས་ནི་དེ་་་
སྔོན་གྲོང་ཚོ་དེར་བཅའ་སྡོད་བྱེད་མྱོང་བ་ཤ་སྟག་ཡིན་པས། མི་འདྲིས་ས་འདྲིས་སུ་གྱུར་
སྟབས། འབྲོག་པ་ཚོར་ཁོང་ཚོ་ཐུག་མ་ཐག བརྩེ་ཞེན་ཆེན་པོས་ཁ་བཏགས་གཡོགས་་་་་
ནས་ཁམས་བདེའི་འཚམས་འདྲི་ཞུ་བ་མ་ཟད། འབྲོག་པའི་ཐུན་མིན་གྱི་གུས་ལུགས་ཏེ།
འགྲམ་པ་སྦྱོར་བ་དང་ཐོད་པ་གཏུགས་པ་སོགས་མ་ལུས་ཆ་ཚང་བར་དོ་དོ་ནན་ནན་་་་་་་་
གྱིས་བྱེད། ཚུལ་དེ་མཐོང་སྐབས། མི་ཡུལ་ནི་བརྩེ་སེམས་ཀྱིས་ཁེངས་ཞེས་པའི་ཚིག་དེ་་་
ལྷང་ངེར་དྲན་འོངས། རེད་ཨང་། བོད་ལྗོངས་ཉིན་རེའི་ཚགས་པར་ལས་ཁུངས་དང་་་་
ཨ་མདོ་རྫོང་རྩ་རིང་གྲོང་རྡལ་དབར་རྒྱང་ཐག་སྤྱི་ལེ་བཞི་བརྒྱ་ལྷག་ཙམ་ཆོད་ཀྱང་། གྲོང་་་
ཚོར་བཅའ་སྡོད་ལས་དོན་སྤེལ་ཏེ་ལོ་བཅུ་ལ་ཉེ་བ་སོང་རིང་། བོད་ལྗོངས་ཉིན་རེའི་ཚཌ་་་
པར་ལས་ཁུངས་ཀྱི་ཁག་སོ་སོའི་བཅའ་སྡོད་ལས་དོན་པས་རང་ངོས་ཀྱི་འགན་འཁྲི་རྣམ་་
དག་ཁུར་ནས། ཁྲོན་པ་འདྲུ་བ་དང་དྲོད་ཁང་གཉེར་བ། ལམ་དང་ཟམ་པ་བསྐྲུན་པ་་་་་
སོཌ་རྩ་རིང་གྲོང་རྡལ་གྱི་བཅའ་སྡོད་གྲོང་ཚོ་གསུམ་གྱི་མང་ཚོགས་ཀྱི་བདེ་རྩར་ཐུག་པའི་
དཀའ་གནད་རེ་རེ་བསལ་བ་ལས། གནས་དེ་གཉིས་ཀྱི་མི་སེམས་གཅིག་ཏུ་འདྲེས་ཤིང་།
ཕན་ཚུན་བརྩེ་བའི་སྲད་བུ་རིང་ནས་རིང་དུ་བསྲིངས་ཏེ་ཁྲག་རྒྱུད་ཀྱི་འབྲེལ་བ་མ་མཆིས་
ཀྱང་། གཅིག་སེམས་གཅིག་ལ་གཏད་པའི་སྤུན་ཟླ་རབ་ཅིག་ཏུ་གྱུར་བ་ལགས་སོ།

དེ་ཉིན་ནི་མགོ་སྦྲེལ་རོགས་སྐྱོར་ཁོ་ནར་དམིགས་ནས་བརྩེ་སེམས་ཀྱི་སྐྱེལ་མ་དེའི་་་་
འགྲུལ་བཞུད་ལ་ཞུགས་པ་རེད། མ་གཞི་ལམ་རིང་ཞིང་དུས་ཡུན་ཐུང་ཡང་། བརྩེ་་་་་་་་་་་་
སེམས་ཀྱི་སྐྱེལ་མར་བར་ཆད་ཅི་ལ་ཡོད་སྲིད། གནམ་རྒན་མས་ཀྱང་དེ་དོན་མཁྱེན་པ་ཇི་
བཞིན་སྔོ་བསངས་མཁའ་ལས་སྒྲིབ་མེད་ཉི་ཟེར་ཅི་དགར་བཀྱེད་པས། ཐམས་ཅད་་་་་་་་
འཆར་གཞིར་བཀོད་པ་ཇི་བཞིན་ལམ་ལྷོངས་བྱུང་། བཀོད་གཙང་གི་ཚོགས་ཁང་ནར་་་་
མོ་དེའི་ནང་། རུ་དཔོན་གྱིས་ཉག་ཉོག་འདམ་གྱིས་མ་འགོས་པའི་རྡོག་རྡོག་མར་དང་་་་་
འདྲ་བའི་གཏམ་བཤད་གནང་རྗེས། བརྩེ་སེམས་ཀྱི་ཕོ་ཉ་རེ་རེས་ཁ་གཏད་རོགས་སྐྱོར་་་
བྱ་ཡུལ་གྱི་གཞི་རྩའི་གནས་ཚུལ་དང་འཚོ་བའི་སྐོར་སྐད་ཆ་དྲིས་ནས་ཟིན་བྲིས་སུ་
བཏབ་སྟེ། ཚགས་པར་ལས་དོན་པ་ཀུན་གྱི་བསམ་པ་བཟང་པོ་མཚོན་པའི་
བརྩེ་བའི་ཡིག་སྐོགས་རེ་རེ་ཁ་གཏད་ཀྱི་ལག་ཏུ་སྤྲད་པས། ཁ་གཏད་རོཌ་
སྐྱོར་བྱ་ཡུལ་ཚོས་ཀྱང་དྲིན་ལ་དྲིན་འཇལ་གྱི་བསམ་པ་མཚོན་པའམ་དྲིན་
བྱས་དྲིན་དུ་ཤེས་པའི་རྟགས་སུ་དཀར་གཙང་ཁ་བཏགས་རེ་རེ་ཕུལ་བ་དང་
སྦྲགས་ཕྱིན་ཆད་རང་ཉིད་ཀྱི་ལག་གཉིས་ལ་བརྟེན་ནས་བདེ་སྐྱིད་ལྡན་པའི་འཚོ་
བ་གཏོད་པའི་འདུན་པ་བཟང་པོ་དང་སེམས་ཤུགས་ཆེན་པོ་བརྗོད།

རེད་ཨང་། དོན་དུ་འཇིག་རྟེན་ཁམས་འདིར་རང་ཉིད་དབུལ་ཞིང་ཉམ་ཐག་པའི་་
གནས་སུ་ལྷུང་འདོད་ཀྱི་སྐྱེ་བོ་སུ་ཞིག་ཡོད་སྲིད། ཡིན་ནའང་། གེགས་དང་བར་ཆད་་་་་
དམ། མི་མཐུན་པའི་རྐྱེན་སྣ་ཚོགས་ལས་ཉམ་ཐག་གི་གནས་སུ་ལྷུང་པའི་སྐྱེ་བོ་ཡོད་ཚེ།
དེ་དག་ཉམ་ཐག་གནས་ལས་སྒྲོལ་བའི་ཕན་དགེ་བསྒྲུབ་རྒྱུ་ནི་མི་ལུས་ཀྱི་རིན་ཐང་མངོན་
པའི་བྱ་སྤྱོད་ཅིག་མ་ཡིན་ནམ། བོད་ལྗོངས་ཉིན་རེའི་ཚགས་པར་ལས་ཁུངས་དང་ཨ་་་་་་
མདོ་རྫོང་རྩ་རིང་གྲོང་རྡལ་གྱི་གྲོང་ཚོ་གསུམ་པོའི་དབར་རི་ཆུ་སྟོང་གིས་ཆོད་ཀྱང་།
གྲོང་ཚོར་བཅའ་སྡོད་ཀྱི་ལས་དོན་རྒྱུན་རྣམ་ཅན་དུ་གྱུར་བའི་ལམ་སྲོལ་འོག གནས་དེ་་་
གཉིས་ཀྱི་མང་ཚོགས་དང་ལས་བྱེད་པའི་དབར་གྱི་བརྩེ་སེམས་ཀྱི་རྒྱུན་ལ་མཚམས་དང་་་
ཚིགས་ཅི་ལ་ཡོད་སྲིད།

༄༅༄༅བརྩེརྩེབརྩེརྩེ་་སརྩེམསསརྩེམས་་ཀྱིཀྱིཀྱིཀྱི་་སྐྱེརྩེལསྐྱེརྩེལ་་མམ་།་།
ལྕང་བུ་ཆུང་།

ལག་བསྟར་རྩོམ་སྒྲིག་པ།
ལྕང་བུ་ཆུང་།


